
PEJABAT BURSAR
SYARAT-SYARAT KONTRAK

PERSETUJUAN INI DIBUAT PADA :……………………………………………….....di antara UNIVERSITI PUTRA MALAYSIA dengan : …………(Nama Pembekal)................. (No. Pendaftaran SSM)…..yang mempunyai pejabat berdaftar di ………………………………………………………………..  (Sesudah ini dipanggil “Pembekal”) dari satu bahagian dan Universiti Putra Malaysia (Sesudah ini dipanggil ”Universiti”) dari bahagian yang lain.
	DI MANA
	(1)
	Universiti hendak memperolehi barang-barang yang ditentukan sepertimana terdapat dalam Surat Setuju Terima.



	
	(2)
	Pembekal telah bersetuju menjual dan Universiti telah bersetuju membeli barang-barang tersebut yang terdapat dalam Surat Setuju Terima berikut:-

 

	
	
	
	No. Rujukan Surat Setuju Terima 
	:
	}


	

	
	
	
	Tarikh
	:
	}
	

	
	
	
	Kuantiti & Spesifikasi Kerja 
	:
	}
	Sepertimana Dalam Borang Tawaran Harga Bekalan dan Senarai Spesifikasi Sebut Harga


	
	
	
	Harga Kontrak
	:
	}
	RM


	
	
	
	Tempoh Kontrak
	:
	}
	

	
	(3)
	Surat Setuju Terima di atas adalah menjadi sebahagian dari persetujuan ini. 

	DENGAN INI ADALAH DIPERSETUJUI:-



	TAARIF
	(1)
	Dalam syarat-syarat persetujuan ini, melainkan jika kandungan ayatnya menghendaki makna yang lain; “UNIVERSITI” ertinya Universiti Putra Malaysia. “PEMBEKAL” ertinya syarikat yang menawarkan barang-barang. “JABATAN” ertinya mana-mana Jabatan, Fakulti atau Kolej-Kolej Kediaman. “PERTUBUHAN” ertinya mana-mana pertubuhan yang terdapat di Universiti Putra Malaysia dipunyai, dikawal dan dikendalikan oleh sesuatu Jabatan.


	KUANTITI MASA DAN HARGA PEMBEKAL
	(2)
	Pembekal akan, atas permintaan Universiti atau sesuatu Jabatan atau Pertubuhan melaksanakan pekerjaan berikut:- ……………………………………………………………………..sepertimana yang dikehendaki di dalam Surat Setuju Terima bersama ini (sesudah ini dipanggil barang-barang) dengan harga yang akan dibayar oleh pihak Universiti yang berjumlah sebanyak …………………. (Ringgit Malaysia: ………………………….) + (6% Cukai Barangan dan Perkhidmatan)…………….(Ringgit Malaysia………) = Jumlah Keseluruhan :……………..(Ringgit Malaysia:…………..) yang mana jumlah ini adalah termasuk cukai-cukai yang dikenakan oleh Kerajaan dan Cukai Barangan dan Perkhidmatan (GST) pada waktu yang ditetapkan sepertimana yang dikehendaki.


	ANGGARAN
	(2a)
	(i)


	Universiti tidaklah menjamin atau melibatkan dengan apa cara juga bahawa semua atau mana-mana anggaran kuantiti atau jenis barang-barang yang dinyatakan di dalam kontrak ini akan dipesan; 



	
	
	(ii)
	Pembekal hendaklah membekalkan apa-apa kuantiti dan jenis yang dipesan dari masa ke semasa oleh Jabatan-jabatan dan Pertubuhan-pertubuhan Universiti; dan



	
	
	(iii)
	Selain daripada kuantiti yang dinyatakan dalam Surat Setuju Terima, Pembekal akan, sekiranya dikehendaki membekal kuantiti-kuantiti tambahan dengan harga yang sama kepada Jabatan-jabatan dan Pertubuhan-pertubuhan Universiti.



	TEMPOH PERSETUJUAN
	(3)
	Persetujuan ini akan terus berkuatkuasa selama setahun bermula dari tarikh: ……………………………..sepertimana dipersetujui bersama Universiti atau Pembekal boleh mengesyorkan penyambungan persetujuan tersebut.  Pengesyoran hendaklah dibuat 6 bulan sebelum tarikh tamat kontrak, jika kedua-dua pihak bersetuju, maka kontrak tersebut dilanjutkan.



	JAMINAN BANK
	(4)
	Pada masa persetujuan ini ditandatangani, Pembekal akan menyediakan kepada Universiti Wang Amanah yang bernilai (Ringgit Malaysia: ………………………… (RM……….) dalam bentuk Jaminan Bank atau mana-mana cara yang akan dipersetujui oleh Universiti. Nilai Jaminan Bank ini akan dipersetujui oleh Universiti. Jaminan Bank ini akan diubah, jika barang-barang diubah.



	MEMBUAT PESANAN
	(5)
	Pesanan-pesanan sebenarnya akan dibuat oleh berbagai-bagai Jabatan dan Pertubuhan terus kepada Pembekal.  Pesanan akan dibuat secara rasmi dengan bertulis dan Universiti tidak akan menerima sebarang tanggungan atas apa-apa pesanan yang dibuat selain daripada bertulis.



	CONTOH
	(6)
	Pembekal hendaklah, apabila diminta, memberi dengan tiada apa-apa bayaran, contoh bagi barang-barang yang akan dibekalkan untuk diuji atau dicerakin.  Selepas diuji atau cerakin, contoh tersebut boleh disimpan oleh Universiti.  Selain daripada itu, pembekal mestilah juga membenarkan pegawai yang berkenaan dari Universiti untuk bebas masuk bagi maksud pemeriksaan dalam waktu bekerja biasa di mana barang-barang itu sedang diperkilangkan atau disimpan. 



	KESEMPURNAAN
	(7)
	Barang-barang yang dibekalkan oleh Pembekal hendaklah sempurna. Apa-apa kehilangan atau kerosakan atau kecacatan barang-barang hendaklah diganti oleh Pembekal atas perbelanjaan Pembekal sendiri.



	PENYERAHAN
	(8)
	(a)
	Barang-barang yang dibungkus dan diikat dengan sepatutnya, hendaklah diserahkan mengikut tempoh penyerahan di bawah persetujuan ini;



	
	
	(b)
	Pembekal hendaklah memberikan Surat Penyerahan (Delivery Order) tiap-tiap satu penyerahan barang-barang.  Satu salinannya akan diperaku terima dan dipulangkan kepada pembekal apabila barang-barang diterima; 



	
	
	(c )
	Pembekal hendaklah melampirkan pada tiap-tiap pengiriman barang yang diserah satu perakuan yang menyatakan mutu barang-barang dihantarkan itu tidaklah kurang daripada kualiti atau contoh penentuan yang dinyatakan; dan



	
	
	(d)
	Semua barangan yang dibekalkan di bawah kontrak ini mestilah barang-barang keluaran semasa, baru, tulen serta belum digunakan kecuali bagi tujuan ujian mutu di kilang pembuat (static running).



	
	
	(e)
	Penyerahan hanyalah dikatakan sempurna apabila barang-barang diserahkan (dibekalkan, dihantar, diuji dan ditugas semula) mengikut spesifikasi dan ketetapan yang ditetapkan Universiti.



	PENERIMAAN ADALAH BERSYARAT 
	(9)


	Walau barang-barang telah diterima, Universiti adalah sentiasa berhak menghantar contoh-contoh barang itu untuk ujian dan menolak semua pengiriman barang-barang di bawah perenggan (10) jika barang-barang itu tidak menepati kualiti atau contoh yang ditentukan yang telah dinyatakan.



	HAK UNIVERSITI APABILA BARANG-BARANG ROSAK ATAU RENDAH KUALITI
	(10)
	(a)
	Bagi satu-satu pesanan, jika Pembekal telah menyerahkan barang-barang yang rosak atau rendah kualitinya daripada contoh atau penentuan-penentuan yang telah ditetapkan, Universiti boleh sama ada:-

	
	
	
	(i)
	Menolak barang-barang itu dan menamatkan persetujuan ini dan oleh itu Jaminan Bank adalah dirampas, atau 



	
	
	
	(ii)
	Menolak barang-barang itu dan meminta pengganti barang-barang itu yang mana hendaklah diserahkan oleh Pembekal dalam tempoh 2 minggu selepas permintaan itu.  Jika pengganti barang-barang itu tidak diserahkan, Universiti boleh membeli barang-barang yang dikehendaki itu daripada punca-punca lain, dengan syarat jika kos bagi memperolehi barang-barang itu daripada punca-punca lain melebihi harga dalam Pesanan Belian.  Dengan ini Pembekal bersetuju membayar jumlah yang lebih itu sebagai pampasan kepada Universiti.



	
	
	(b)
	Bagi hal (a) (ii) Universiti boleh mengenakan juga denda berjumlah 5% daripada nilai barang-barang yang dipesan atau RM500.00 mengikut mana yang kurang;

 

	
	
	(c)
	Bagi satu-satu pesanan, jika Pembekal telah menyerahkan barang-barang yang rosak atau yang rendah kualitinya kepada Universiti dan Universiti tidak mungkin menolak barang-barang itu oleh sebab barang-barang itu telah dipakai atau digunakan sebelum diketahui rosak atau rendah kualitinya, atau oleh sebab Universiti telah terpaksa menerima barang-barang itu, Universiti boleh mengenakan denda sama banyak dengan nilai barang-barang yang dipesan itu ;  dan



	
	
	(d)
	Universiti boleh memotong bayaran yang dibayar kepada Pembekal sama ada sebagai denda atau pampasan daripada apa-apa wang yang Universiti terhutang kepada Pembekal.  Jika wang yang Universiti terhutang kepada Pembekal itu tidak mencukupi bagi menampung tuntutan Universiti, Universiti boleh menuntut baki wang itu daripada Pembekal dan Pembekal hendaklah membuat pembayaran dengan segera selepas sahaja menerima tuntutan itu.



	HAK UNIVERSITI APABILA BARANG-BARANG TIDAK DISERAHKAN DENGAN SEMPURNA

	(10a)
	Bagi hal barang-barang yang tidak diserahkan oleh Pembekal selepas tempoh masa yang ditetapkan, Universiti boleh membatalkan pesanan ini dan menamatkan Perjanjian ini dan oleh itu Jaminan Bank adalah dirampas.



	HAK UNIVERSITI
	(11)
	Bagi hal barang-barang yang terlewat diserahkan oleh Pembekal, Universiti boleh sama ada:



	
	
	(a)
	Menolak barang-barang itu dan menamatkan persetujuan ini dan oleh itu Jaminan Bank adalah dirampas; atau



	
	
	(b)
	Membeli barang-barang yang dikehendaki itu daripada punca-punca lain dan menolak barang-barang yang dipesan daripada Pembekal.  Jika kos memperolehi barang-barang itu daripada punca-punca lain melebihi harga dalam Persetujuan ini pembekal boleh dikenakan denda dengan membayar jumlah yang lebih itu sebagai pampasan kepada Universiti atau;

	
	
	(c)
	Setuju menerima barang-barang itu dan mengenakan denda-denda yang berikut:-

	
	
	
	(i)
	Suatu denda berjumlah 2 1/2% daripada nilai barang-barang yang dipesan, jika kelewatan itu tidak melebihi tempoh penyerahan sebanyak dua kali ganda lamanya; dan

	
	
	
	(ii)
	Suatu denda sebanyak 5% daripada nilai barang-barang yang dipesan jika kelewatan itu adalah lebih daripada dua kali ganda lamanya tempoh penyerahan itu.

	HAK UNIVERSITI MEMBELI DI LUAR KONTRAK BAGI MAKSUD-MAKSUD PERCUBAAN ATAU KEPERLUAN TERTENTU
	(11a)
	Universiti adalah berhak membeli di luar kontrak bagi maksud percubaan atau keperluan tertentu, barang-barang yang serupa jenisnya dengan barang-barang yang termasuk di bawah persetujuan ini.

	PEMBAYARAN
	(12)
	(a)


	Pembekal hendaklah mengemukakan bil/tuntutan yang lengkap dalam tempoh 14 hari (empat belas hari) daripada tarikh bekalan atau perkhidmatan dibekalkan atau kerja disempurnakan untuk membolehkan bayaran dibuat dengan segera. Universiti tidak akan bertanggungjawab di atas kelewatan pembayaran kepada pembekal/kontraktor jika bil/tuntutan tidak dihantar dengan segera dalam tempoh 14 hari.

	
	
	(b)


	Bayaran penuh kepada Pembekal tidak boleh dianggap sebagai pengakuan bahawa barang-barang itu adalah mengikut kualiti yang dikehendaki.  Walaupun pembayaran penuh seperti itu dibuat, Pembekal akan terus bertanggungjawab di bawah perenggan (10) dan (11) di dalam persetujuan ini.

	PERUBAHAN KADAR DUTI DAN CUKAI
	(13)
	
	Jika dalam tempoh persetujuan ini, berlaku perubahan pada mana-mana kadar duti kastam cukai jualan, cukai tokok dan eksais, Universiti tidak akan menanggung apa-apa perubahan kadar duti dan cukai tersebut.


	KENAIKAN HARGA
	(13a)
	Pembekal tidak dibenarkan membuat permohonan untuk kenaikan harga dalam tempoh kontrak ini berjalan tanpa mendapat persetujuan terlebih dahulu dari pihak Universiti.


	PERUBAHAN SPESIFIKASI
	(14)
	(a)
	Universiti sentiasa berhak mengubah dari masa ke semasa spesifikasi yang dinyatakan bersama persetujuan ini dan mulai dari tarikh yang dinyatakan oleh Universiti barang-barang yang dikehendaki itu hendaklah mengikut perubahan tersebut; dan



	
	
	(b)
	Jika sekiranya sesuatu perubahan itu menyebabkan perubahan tentang belanja bagi pengeluaran atau tentang tempoh yang dikehendaki bagi pengeluaran, maka harga persetujuan dan masa penyerahan bagi barang-barang yang terlibat oleh perubahan itu, hendaklah dibuat dengan persetujuan kedua-dua pihak. 



	GANTIRUGI
	(15)
	(a)
	Pembekal bersetuju membayar gantirugi kepada Universiti terhadap segala bayaran tuntutan, belanja gantirosak, tanggungan, kerugian dan pembicaraan yang mungkin ditanggung oleh atau dikenakan ke atas Universiti sebagai akibat yang langsung atau tidak langsung dari perlanggaran persetujuan ini oleh Pembekal.  Jika bilangan Pembekal itu dua atau lebih daripada dua orang, maka tanggungan bagi mereka itu di bawah ini, hendaklah disifatkan sebagai bersama dan masing-masing; dan



	
	
	(b)
	Pembekal bersetuju membayar gantirugi kepada Universiti terhadap apa-apa juga tindakan tentang perlanggaran Surat Jaminan Hak atau Rekabentuk Berdaftar (yang disiarkan pada tarikh kontrak ini) kerana mengguna atau menjual mana-mana juga borang atau bahan yang dibekalkan oleh Pembekal di bawah persetujuan ini dan terhadap segala belanja dan gantirosak yang Universiti mungkin lakukan dalam sesuatu tindakan kerana pelanggaran itu atau yang Universiti mungkin lakukan dalam sesuatu tindakan kerana pelanggaran itu atau yang Universiti mungkin bertanggungjawab dalam sesuatu tindakan itu dengan syarat sentiasanya gantirugi itu tidaklah dikenakan kepada apa-apa juga pelanggaran yang disebabkan oleh Pembekal telah menurut rekabentuk atau arahan diberi oleh Universiti.



	IKLAN
	(16)
	Tiada iklan mengenai persetujuan ini akan disiarkan di dalam sebarang akhbar, majalah atau alat pengiklanan yang lain, melainkan jika pengiklanan itu telah pun dihantar kepada dan diluluskan oleh Universiti.



	KONTRAK KECIL
	(17)
	Pembekal bersetuju tidak akan memajakkan apa-apa bahagian persetujuan ini atau membuat apa-apa Kontrak Kecil bagi melaksanakan persetujuan ini dan apa-apa bahagiannya dengan tidak terlebih dahulu mendapat persetujuan Universiti.



	PEMBERIAN MILIK
	(18)
	Pembekal bersetuju tidak akan memberi milik persetujuan atau mana-mana bahagiannya atau memberi milik, menggadai-janji, menggadai atau mempertanggungkan atau mencuba memberi milik, menggadai-janji, menggadai atau mempertanggung-jawabkan apa-apa jua daripada wang yang kena dibayar atau yang telah genap masanya untuk dibayar di bawah persetujuan ini apa-apa faedah yang terbit dari atau yang terbit dari atau yang mungkin terbit dari persetujuan ini dengan tidak terlebih dahulu mendapat kelulusan Universiti.



	PENGAMBILAN KAKITANGAN 
	(19)
	(a)
	Berkenaan dengan pekerja-pekerja yang diambil bekerja, sama ada secara terus atau tidak terus berhubung dengan penunaian persetujuan ini, Pembekal bersetuju membayar kadar-kadar gaji dan mengikut waktu-waktu serta syarat-syarat kerja yang tidak kurang baiknya daripada yang ada ditetapkan bagi perniagaan atau perusahaan dalam daerahnya di mana kerja itu dijalankan; 



	
	
	(b)
	Jika sekiranya tidak ada apa-apa kadar gaji, waktu dan syarat kerja ditetapkan dalam daerahnya itu, maka Pembekal bersetuju membayar kadar-kadar gaji dan mengikut waktu-waktu serta syarat-syarat kerja yang tidak kurang baiknya daripada peringkat gaji, waktu dan syarat yang am yang diikut oleh lain-lain majikan pekerja yang berkenaan-berkenaan amnya adalah serupa seperti yang ada dalam perniagaan atau perusahaan yang dijalankan oleh Pembekal;

  

	
	
	(c)
	Pembekal bersetuju mengiktiraf kebebasan kesemua pekerjanya menjadi ahli-ahli Kesatuan Sekerja;



	
	
	(d)
	Pembekal bersetuju bertanggungjawab atas penunaian syarat-syarat yang tersebut di atas oleh mana-mana Kontraktor Kecil yang mungkin diambil bekerja oleh Pembekal berhubung dengan pelaksanaan persetujuan ini selepas mendapat persetujuan Universiti terlebih dahulu dan jika dikehendaki, hendaklah memberitahu Pesuruhjaya Buruh atau Perbendaharaan yang berkenaan itu akan nama-nama dan alamat-alamat semua Kontraktor Kecil itu; dan

	
	
	(e)
	Dalam hal di mana barang-barang diperkilang dalam Malaysia, Pembekal dan kesemua Kontraktor Kecilnya adalah dikehendaki mengambil pekerja hanya Warganegara Malaysia sahaja yang mencerminkan pembahagian mengikut kaum di semua peringkat untuk melaksanakan persetujuan ini, melainkan jika mereka dapat menunjukkan hingga memuaskan hati Universiti bahawa bilangan Warganegara Malaysia dalam sesuatu peringkat, pertukangan atau kemahiran yang dikehendaki untuk menyempurnakan   persetujuan ini  tidak  dapat diadakan dengan secukupnya.   Dalam hal-hal demikian, Pembekal mungkin dikehendaki mengemukakan penyata-penyata berkenaan dengan pekerja-pekerja yang diambil bekerja olehnya dan oleh Kontraktor Kecilnya pada melaksanakan kontrak-kontrak Universiti sebagaimana yang mungkin diminta dari semasa ke semasa oleh Jabatan Buruh bagi negeri di mana persetujuan ini sedang ditunaikan, dan jika sekiranya ia mengemukakan penyata-penyata palsu, maka bolehlah dikenakan denda dengan membatalkan pendaftarannya sebagai seorang Pembekal Universiti.

  

	FORCE MAJUERE
	(20)
	(a)

(b)

(c)

(d)
	Universiti dan Pembekal adalah tidak bertanggungjawab bagi sebarang tindakan, ketinggalan, atau kegagalan dalam menjalankan persetujuan ini jika tindakan, ketinggalan atau kegagalan itu timbul daripada rusuhan dan kekacauan awam, mogok, kebakaran, banjir, peperangan, bahaya laut, atau sebab-sebab atau bahaya-bahaya lain yang tidak dapat dikawal oleh mana-mana pihak.

Jika satu pihak terlibat atau terjejas dengan Force Majeure, ia hendaklah dengan segera memaklumkan kepada pihak yang satu lagi secara bertulis berkenaan perkara-perkara yang terjumlah kepda Force Majeure tersebut, dan hendaklah memastikan bahawa pihak itu sentiasa maklum berkenaan perkembangan terkini atau apa-apa perubahan keadaan berkaitan Force Majeure tersebut.

Jika Force Majeure berterusan untuk lebih dari SATU (1) bulan, satu pihak boleh, pada bila-bila masa semasa Force Majeure itu berterusan, melalui notis secara bertulis kepada yang pihak yang satu lagi, menamatkan Perjanjian ini dengan serta-merta. 

Kecuali sebagaimana yang diperuntukkan dalam fasal ini, pihak-pihak tidak akan dianggap melanggar Perjanjian ini, mahupun bertanggungan terhadap pihak yang satu lagi, oleh sebab apa-apa kelewatan dalam pelaksanaan atau ketidaklaksanaan mana-mana obligasinya akibat daripada Force Majeure.



	PENAMATAN PERSETUJUAN
	(21)
	Dengan memberi notis bertulis kepada Pembekal dan dengan tiada apa-apa tindakan selanjutnya, Universiti boleh terus menamatkan persetujuan ini:-

 

	
	
	(a)
	Jika Pembekal melakukan pelanggaran terhadap mana-mana syarat yang terdapat dalam persetujuan ini; atau



	
	
	(b)
	Jika Pembekal itu sebagai orang perseorangan (atau, apabila Pembekal itu adalah suatu firma, mana-mana perkongsian firma itu) pada bila-bila masa menjadi bangkrap, atau suatu perintah penerimaan atau perintah pentadbiran dibuat terhadapnya, atau membuat penyelesaian atau perkiraan dengan atau bagi faedah sipiutang-sipiutangnya, atau membuat sesuatu pindah hak atau penyerah hak faedah sipiutang-sipiutangnya, atau jika pembekal itu adalah satu syarikat meluluskan suatu ketetapan, atau mahkamah membuat suatu perintah bahawa syarikat itu digantung (bukan suatu penggulungan ahli bagi maksud penyusunan atau penyatuan) atau jika seseorang sipiutang dilantik atau jika timbul keadaan-keadaan yang memberi hak kepada mahkamah atau seseorang sipiutang melantik seorang penerima atau mengurus, atau yang memberi hak kepada mahkamah membuat suatu perintah penggulungan; dan

 

	
	
	(c)
	Jika Universiti mempunyai sebab bagi mempercayai bahawa pembekal atau sesiapa yang diambil bekerja olehnya atau bertindak bagi pihaknya (sama ada dengan atau di luar pengetahuan Pembekal) melakukan perbuatan rasuah atau melakukan apa-apa perbuatan yang melanggar surat akuan pembidaan yang ditandatangani oleh pembekal pada ………………………… (yang mana pembekal bersetuju bahawa kandungan surat akuan tersebut merupakan sebahagian daripada perjanjian ini).  Penamatan persetujuan ini tidak menyentuh hak-hak Universiti untuk mendapatkan balik gantirosak.

	DUTI SETEM
	(22)
	Apa-apa juga duti setem yang harus dibayar berkenaan dengan persetujuan ini akan ditanggung oleh Pembekal.

	PERTIKAIAN
	(23)
	Apa-apa pertikaian yang terbit di antara Universiti dengan Pembekal mengenai pentafsiran, pengertian atau kuatkuasa persetujuan, atau hak dan tanggungan pihak-pihak di dalamnya atau apa-apa perkara yang terbit darinya atau yang berhubung dengannya, hendaklah dirujukkan kepada penimbangtaraan dua orang, seorang dilantik oleh Universiti dan seorang oleh Pembekal.  Tiap-tiap seorang yang dilantik itu, hendaklah bebas dari pihak-pihak yang membuat persetujuan ini.

	UNDANG-UNDANG
	(24)
	Persetujuan ini hendaklah ditafsirkan mengikut dan dikawal oleh Undang-Undang Malaysia dan Pembekal hendaklah mematuhi semua keperluan undang-undang yang terdapat dalam semua akta, kaedah-kaedah dan peraturan yang berkuat-kuasa di Malaysia termasuk Akta Kualiti Alam Sekeliling 1974 (Akta 127).

	INTEGRITI
	(25)
	Kontraktor tidak boleh menawar, memberi atau bersetuju untuk memberi kepada mana-mana kakitangan UPM atau ahli keluarga terdekat mereka (pasangan, anak, ibu bapa, adik atau abang) sebarang hadiah atau pertimbangan apa jua pun sebagai dorongan atau balasan kerana melakukan apa-apa tindakan berhubung dengan perolehan atau perlaksanaan Perjanjian ini atau mana-mana Perjanjian lain dengan UPM atau kerana menunjukkan atau tidak menunjukkan sokongan terhadap mana-mana orang dalam Perjanjian ini atau mana-mana perjanjian dan kontrak UPM yang lain.
Apa-apa pelanggaran syarat yang dinyatakan dalam subklausa 25 (a) oleh kontraktor atau oleh seseorang yang bekerja dengannya atau bertindak bagi pihaknya (sama ada dengan atau tanpa pengetahuan Kontraktor) akan terjumlah kepada sesuatu kesalahan di bawah Akta Suruhanjaya Pencegahan Rasuah Malaysia 2009 (Akta 694), berhubung dengan Perjanjian ini atau kontrak-kontrak atau perjanjian-perjanjian lain dengan UPM dan dengan ini akan senantiasa memberikan hak kepada UPM untuk menamatkan Perjanjian ini dan mendapatkan kembali sebarang jumlah kerugian yang timbul akibat daripada penamatan itu daripada Kontraktor.

	KERAHSIAAN
	(26)
	Pembekal tidak boleh, tanpa apa-apa persetujuan terlebih dahulu daripada UPM, menggunakan atau menyebabkan atau membenarkan mana-mana pekerja, ejen menggunakan apa-apa dokumen, laporan atau apa-apa maklumat yang diperolehi atau diterima, atau diusahakan oleh Pembekal, pekerja atau ejen mereka yang lain daripada pelaksanaan sesuatu kewajiban mereka di bawah perjanjian ini.



	NOTIS
	(27)
	Melainkan jika diberitahu oleh pihak yang berkenaan, semua komunikasi bertulis yang diberi atau dibuat di bawah Perjanjian ini oleh satu pihak hendaklah dibuat secara bertulis dan dihantar ke alamat pihak yang berkenaan seperti berikut: 

kepada  UPM

:
(Alamat)

U/p: (Sila masukkan maklumat)

Fax no: (Sila masukkan maklumat)

kepada Pembekal
:
(Alamat)

U/p: (Sila masukkan maklumat)

Fax no: (Sila masukkan maklumat)



	MASA
	(28)
	Masa di mana ia disebutkan adalah merupakan intipati Perjanjian ini dan kepatuhan terhadap masa di mana sahaja ia dinyatakan hendaklah dianggap sebagai kehendak dan niat Pihak-Pihak Perjanjian ini.



	PELUCUTAN HAK
	(29)
	Kegagalan UPM atau Pembekal menjalankan penguatkuasaan mana-mana hak, remedi atau peruntukan di bawah Perjanjian ini pada bila-bila masa, tidak boleh dianggap kepada suatu pelucutan hak, melainkan pengenepian hak tersebut telah dibuat secara bertulis terlebih dahulu. Apa-apa pelucutan hak hendaklah dibuat secara bertulis dan hendaklah dirujuk dan dipersetujui antara Pihak-Pihak. 



	KEBOLEHASINGAN
	(30)
	Jika mana-mana klausa daripada Perjanjian ini didapati menyalahi undang-undang, tidak sah atau tidak boleh dikuatkuasakan di bawah undang-undang sekarang atau undang-undang masa hadapan, klausa tersebut hendaklah diasingkan sepenuhnya dan Perjanjian ini hendaklah ditafsir dan dikuatkuasakan seolah-olah klausa yang menyalahi undang-undang, tidak sah atau tidak boleh dikuatkuasakan tersebut tidak pernah terkandung sebagai sebahagian daripada Perjanjian ini dan klausa-klausa lain hendaklah kekal berkuatkuasa sepenuhnya dan mempunyai kesan seolah-olah Perjanjian ini telah diikat tanpa klausa yang menyalahi undang-undang, tidak sah atau tidak boleh dikuatkuasakan tersebut.



	PINDAAN
	(31)
	Tiada pengubahsuaian, pindaan atau penafian mana-mana peruntukan boleh berkuatkuasa melainkan ia dibuat secara persetujuan bersama dan secara bertulis melalui perjanjian tambahan yang khusus kepada Perjanjian ini dan ditandatangani oleh Pihak-Pihak. 



	LAMPIRAN-LAMPIRAN
	(32)
	Lampiran-lampiran kepada Perjanjian ini hendaklah menjadi sebahagian daripada dan dibaca bersama dengan Perjanjian ini. Jika berlaku percanggahan, antara terma dan syarat, dan lampiran-lampiran dalam perjanjian, maka terma dan syarat dalam Perjanjian ini adalah terpakai dan mengatasi lampiran-lampiran  tersebut.



	Dengan disaksikan oleh pihak-pihak di bawah ini, maka persetujuan ini ditandatangani pada………………………………

 

	………………………………………………
	
	………………………………………………..

	(Tandatangan Bagi Pihak U.P.M.)


	
	(Tandatangan Bagi Pihak Pembekal)

	
	
	

	Nama     :
	
	Nama              :
	

	Jawatan :
	
	Jawatan          :
	

	No. K/P  :
	
	No. K/P           :
	

	Tarikh     :
	
	Tarikh             :
	

	
	
	Cop   :


	

	Dihadapan :


	
	

	………………………………………………
	
	……………………………………..…………

	(Tandatangan Saksi Bagi Pihak U.P.M.)
	
	(Tandatangan Saksi Bagi Pihak Pembekal)



	Nama     :
	
	Nama     :
	

	Jawatan :
	
	Jawatan :
	

	No. K/P  :
	
	No. K/P  :
	

	Tarikh     :
	
	Tarikh    :


	

	
	
	Cop Syarikat:
 
	


SOK/KEW/DF011/BUY








2

